
NODAVLAT NOTIJORAT 
TASHKILOTLARI 
MABLAG‘LARINING 
SHAKLLANISHI VA NAZORAT 
QILINISHI
Xusanov Nishonboy Abdusattarovich
Filologiya fanlari doktori, Alisher Navoiy nomidagi O‘zbek tili va 
adabiyoti universitet professori

Annotatsiya: Ushbu maqola orqali nodavlat notijorat tashkilotlarning tashkiliy-huquqiy jihatlari, nodavlat notijorat tashki-
lotlarni tashkil etishning asoslari, shuningdek, boshqa davlatlarda huquqiy tomonlama qanday tartibga solinishi bo‘yicha 
ba’zi mulohazalar bildirildi.

Kalit so‘zlar: nodavlat notijorat tashkilotlar, foyda olishga qaratilgan faoliyat, muassislar, tashkiliy-huquqiy shakllar, yuridik 
shaxslar.

Abstract: This article expressed the organizational and legal aspects of the activities of non-governmental non-profit orga-
nizations, the basics of organizing non-governmental non-profit organizations, as well as some comments on how they 
are legally regulated in other countries.

Key words: non-governmental non-profit organizations, commercial activities, founders, organizational and legal forms, 
legal entities.

Аннотация: В данной статье были выражены организационные и правовые аспекты деятельности негосудар-
ственных некоммерческих организаций, основы организации негосударственных некоммерческих организаций, а 
также некоторые комментарии по поводу того, как они законодательно регулируются в других странах.

Ключевые слова: негосударственные некоммерческие организации, коммерческая деятельность, учредители, 
организационно-правовые формы, юридические лица.

K I R I S H 
Respublikamizda fuqarolik jamiyati negizini tashkil qiluvchi nodavlat notijorat tashkilotlari (NNT)ni shakllan-

tirish va rivojlantirish davlatimiz ijtimoiy-iqtisodiy siyosatining ustuvor yo‘nalishlaridan biridir.
NNTlarni tuzish va davlat tomonidan qo‘llab-quvvatlash negizida ijtimoiy va iqtisodiy sabablar yotadi). Ijti-

moiy sabablar bo‘lib NNTlar tomonidan davlatning ijtimoiy siyosatini ro‘yobga chiqarishda beg‘araz yordami 
hisoblanadi). Iqtisodiy sabab sifatida NNTlarning o‘z faoliyatini budjet mablag‘lari emas balki beg‘araz kelib 
tushgan mablag‘lar evaziga yuritishni ta’kidlasht mumkin.

Ta’kidlash joizki, notijorat tashkilotlarning u yoki bu shakllari tarqalishiga oid statistik ma’lumotlarga ko‘ra, 
ko‘ngilli shaklidagi NNTlar barcha notijorat tashkilotlarning 53,9 foizini tashkil qiladi. Ikkinchi o‘rinda jamoat va 
diniy tashkilotlar (34,2%), uchinchi o‘rinda – kooperativlar (14,1%) turadi [1]. 

M A V Z U G A  O I D  A D A B I Y O T L A R N I N G  T A H L I L I
Nodavlat notijorat tashkilotining tashkiliy-huquqiy shakliga ta’rif berish uchun uni aniqlab beruvchi har bir 

belgini tahlil qilish zarur.
Tashkiliy huquqiy shakli bir-biriga o‘xshash bo‘lgan notijorat yuridik shaxslarning huquqiy holatini aniqlash 

va bir-biridan farqlash uchun O‘zbekiston Respublikasining Fuqarolik kodeksi va maxsus qonun hujjatlarida [2] 
notijorat yuridik shaxslarga xos bo‘lgan barcha zarur belgilarga e’tibor qaratish, ularning aniq ta’rifini tushunib 
olish zarur.

Sh. Nazarovning fikricha [3], har qanday jamoat tashkiloti ijtimoiy va, eng avvalo, huquqiy normalarga asos-
lanadigan tashkiliy birlik sifatida namoyon bo‘ladi. Jamoat tashkilotlari ongli ravishda tizimlashgan ichki tashkiliy 
munosabatlar yig‘indisi va ijtimoiy voqelikka maqsadga muvofiq tarzda ta’sir etish uchun zarur bo‘lgan tashkiliy 
usullarning butun bir kompleksiga ega bo‘lgan institut sifatida maydonga chiqadi.

S. Jo‘rayeva [4] fuqarolik jamiyati institutlarining vazifalari sifatida ko‘proq siyosiy-huquqiy jihatiga e’tibor 
qaratadi. Jumladan, “aholining siyosiy hayotda faol ishtirok etishiga ko‘maklashish o‘z ta’sir doirasidagi fuqa-
rolarni hukumat tomonidan qabul qilingan yoki tayyorlanayotgan qarorlar to‘g‘risida xabardor qilish, qaror qabul 
qilish jarayoniga ta’sir ko‘rsatish yo‘llarini tushuntirish”deb qayd etilgan.

D. Xolmanova [5] nodavlat notijorat tashkilotlarining paydo bo‘lishi xayriya jamg‘armalari bilan bog‘liq ekan-
ligini keltirib o‘tgan.

Y. V. Nelyubinaning [6] qayd etishicha, nodavlat tashkilotlarning asosiy vazifasi davlat tomonidan va jami-
yatning ijtimoiy-siyosiy, iqtisodiy va ma’naviy-madaniy sohalariga jalb qilingan ishtirokchilari tomonidan inson 
huquqlariga rioya qilinishi uchun fuqarolik nazoratini ta’minlashdan iborat

L. M. Salamon va S. V. Sokolovski [7] tomonidan o‘tkazilgan tadqiqotlarda nohukumat tashkilotlar davlat va 
biznes bilan bir qatorda “uchinchi sektor”ni tashkil qilishini qayd etganlar. Ular nodavlat tashkilotlarning yana 
boshqa nomlanishi sifatida fuqarolik yoki notijorat tashkilotlar degan tushunchalar mavjudligini ham e’tirof eti-
shadi.

Nodavlat notijorat tashkilotlarini moliyaviy munosabatlari bo‘yicha judda kam ilmiy izlanishlar olib borilgan.

T A D Q I Q O T  M E T O D O L O G I YA S I
Maqolada induksiya va deduksiya, monografik kuzatish, omilli tahlil, sintez va boshqa usullardan keng 

foydalanilgan.

T A H L I L  V A  N A T I J A L A R
Yuqoridagilar va boshqa jihatlar tabiiy ravishda NNTlarning respublikamiz ijtimoiy-iqtisodiy ravnaqida o‘tish 

davrida mavjud bo‘lgan ko‘plab ijtimoiy-iqtisodiy muammolarni hal etishda o‘z o‘rni borligidan mos ravishda 
ushbu sektorni yanada rivojlantirish ularni atroflicha qo‘llab-quvvatlashni obyektiv zarurat ekanligidan darak 
beradi.

NNTlarning iqtisodiy birliklar sifatidagi xususiyatlari ular faoliyatini moliyalashtirishda ya’ni mablag‘lari 
resurslarini shakllanishida yorqin namoyon bo‘ladi.

Respublikamizning “Nodavlat notijorat tashkilotlari to‘g‘risi”da qonuniga muvofiq NNTlarning mablag‘lari 
resurslari quyidagilardan iborat bo‘ladi: binolar, inshootlar, turar joylar, uskunalar, inventar, pul mablag‘lari shu 
jumladan chet el valyutasidagi pul mablag‘lari, qimmatli qog‘ozlar, boshqa mol-mulklar.

Nodavlat notijorat tashkilotining mulki qonun bilan muhofaza qilinadi. Nodavlat notijorat tashkiloti o‘z 
majburiyatlari yuzasidan qonunlarga muvofiq undirish qaratilishi mumkin bo‘lgan mol-mulki bilan javob beradi.

NNTlarning mol-mulki ularni shakllantirish manbalariga ko‘ra quyidagilardan iborat bo‘ladi (1-rasm).

1-rasm: NNTlar mablag‘larini shakllantirish manbalari

Kirish va a’zolik badallari deganda NNTlar qatnashchilari tomonidan to‘lanadigan kirish va a’zolik badal-
lari tushuniladi. Kirish va a’zolik badallarining miqdorlari har bir NNTning ustav hujjatlari bilan belgilanadi.

Grant deganda ijtimoiy xususiyatga ega maqsadlar, iqtisodiyotni rivojlantirish, ilmiy-texnik va innovatsion 
dasturlarni bajarish uchun Hukumat, nodavlat, xorijiy, hamda xalqaro tashkilotlar va jamg‘armalar tomonidan 
ko‘rsatiladigan tekin, gumanitar yoki moddiy-texnik mablag‘lar tushuniladi.

Subsidiyalar bu belgilangan shartlar uchun NNTlarga davlat tomonidan pul yoki natura ko‘rinishida ko‘rsa-
tilgan yordam summasi. Davlat tomonidan berilgan yordam turli ko‘rinishda (qo‘shimcha berish, subvensiya va 
boshqalar) bo‘lishi va har xil shartlarga muvofiq berilishi mumkin.

Maqsadli foydalanadigan soliq imtiyozlari bu maqsadli vazifalarni bajarish uchun soliq to‘lashdan ozod 
qilingan summalar.

Ehson bu NNTlarga umumfoydali maqsadlarda jismoniy va yuridik shaxslar tomonidan beg‘araz berilgan 
pul va boshg‘a turdagi mablag‘lar.

Foizlar – bu NNTlarning bo‘sh pul mablag‘larini banklardagi depozit schotlarga qo‘yishdan olingan foiz 
to‘lovlari.

Hadya bu fuqarolik-huquqiy shartnoma asosida kelib tushadigan mablag‘lar.
Davlat granti bu xo‘jalik yurituvchi subyektlar faoliyatini yuritish uchun tanlov asosida ajratilgan pul mab-

lag‘lari va boshqa aktivlar. Davlat grantlari NNTlarga davlat budjetidan Oliy Majlis budjeti mablag‘lari hisobidan 
beriladi.

Maxsus davlat buyurtmasi bu NNTlarga muhim ijtimoiy ahamiyatga molik dastur va loyihalarni hayotga 
joriy etish uchun ajratilgan maqsadli mablag‘lar.

NNTlarning barchasi mustaqil iqtisodiy birliklar ya’ni xo‘jalik yurituvchi subyektlar bo‘lib hisoblanadilar. 
Ushbu sifatda ularning barchasi davlatimizning “Auditorlik faoliyati to‘g‘risida qonuni”ga muvofiq har yili majburiy 
auditdan o‘tishi lozim bo‘lgan subyektlar bo‘lib hisoblanadi.

NNTlarni majburiy audit subyektlari sifatida qonun hujjatida belgilanganligi negizida quyidagi zaruratlar 
yotadi (2-rasm).

2-rasm: NNTlarni majburiy audit subyektlari sifatida belgilanishining asosiy zaruratlari

Auditning asosiy maqsadi bo‘lib NNTlarning moliyaviy hisobotlari realligini baholash va unga xulosa berish 
uchun tegishli isbot-u dalillarni to‘plash hisoblanadi. Ushbu maqsadga erishish uchun moliyaviy hisobotning 
barcha moddalari realligi ta’minlanishi lozim. Bu bevosita moliyaviy hisobotning barcha moddalariga tegishlidir.

NNTlar faoliyati negizida avvalambor uning ustav maqsadlari va vazifalarini bajarish, bu faoliyatni yuritish 
uchun kelib tushgan mablag‘lardan oqilona foydalanish yotadi.

X U L O S A  V A  T A K L I F L A R
Bugungi kunda yurtimizda nodavlat notijorat tashkilotlari faoliyatini kengaytirish va ularni qo‘llab-quvvatlash 

va ular faoliyatini tartibga solish borasida normativ-huquqiy hujjatlarning to‘liq kompleksi ishlab chiqilgan. Xusu-
 san, O‘zbekiston Respublikasi Konstitutsiyasi, “O‘zbekiston Respublikasi jamoat birlashmalari to‘g‘risida”gi, 
“O‘zbekiston Respublikasi Nodavlat notijorat tashkilotlari to‘g‘risida”gi, “O‘zbekiston Nodavlat notijorat tash-
kilotlari faoliyatining kafolatlari to‘g‘risida”gi, “O‘zbekiston Respublikasi jamoat fondlari to‘grisida”gi Qonunlari 
shular jumlasidandir. Fuqarolik Kodeksida tijoratchi bo‘lmagan yuridik shaxslarning tashkiliy-huquqiy shakl lari 
yopiq ro‘yxat sifatida belgilanadi. Ma’lumki, notijorat tashkilotlar Fuqarolik Kodeksida bevosita nazarda tutilgan 

shakllarda (matlubot kooperativlari, jamoat birlashmalari va jamoat fondlari, muassasalar, yuridik shaxs larning 
uyushmalari, fuqarolarning o‘zini-o‘zi boshqarish organlari) shuningdek, maxsus qonunlarda ko‘zda tutilgan 
boshqa tashkiliy-huquqiy shakllarda tashkil etilishi mumkin. Tijoratchi bo‘lmagan tashkilotlar huquqiy shakl-
lari qatorini “O‘zbekiston Respublikasi Nodavlat notijorat tashkilotlari to‘g‘risida”gi Qonuni to‘ldiradi. Ushbu 
Qonunning 2-moddasida nodavlat notijorat tashkilotlari tushunchasi keltirilgan. Unga muvofiq nodavlat noti-
jorat tashkiloti-jismoniy va (yoki) yuridik shaxslar tomonidan ixtiyoriylik asosida tashkil etilgan, daromad (foyda) 
olishni o‘z faoliyatining asosiy maqsadi qilib olmagan hamda olingan daromadlarni (foydani) o‘z qatnashchilari 
(a’zolari) o‘rtasida taqsimlamaydigan o‘zini o‘zi boshqarish tashkilotidir. Nodavlat notijorat tashkiloti jismoniy va 
yuridik shaxslarning huquqlari va qonuniy manfaatlarini, boshqa demokratik qadriyatlarni himoya qilish, ijtimoiy, 
madaniy va ma’rifiy maqsadlarga erishish, ma’naviy va boshqa nomoddiy ehtiyojlarni qondirish, xayriya faoliya-
tini amalga oshirish uchun hamda boshqa ijtimoiy foydali maqsadlarda tuziladi.

